
Mawphor

Khubor Sports

SSA Champions Cup 2026: Naba iakhaid mar Yniakhun Final ka R. Synrangshahkhain SC bad ka
shipointiasamkaMawpdang bad ka Mawpat

Shi bynta jong ka jingialehkai hapdeng ka Mawpdang (jersey rong saw) pyrshah ia ka Mawpat (jersey rong blue) ha ka
lympung SSA Champions Cup 2026 kaba la long hynne ka sngi Nyngkong ha madan First Ground-SSA Stadium.

SHILLONG, Naiwieng 09: Ka Mawpat ka la shah tam ar
kol hynrei ka la jubab da kaba pynkhihjar ar sien ban
jakhaid da mar 2-2 kol bad ka Mawpdang ha ka jingiakhun
jong ka Group A ha ka lympung SSA Champions Cup 2026
ha SSA Stadium hynne ka sngi Nyngkong.

Ha kane ka jingiakhun kaba itynnad la sakhi ia u Donlad
Diengdoh (1°, 13’) uba la pynkhihjar ar sien ban ai ia ka
Mawpdang ia ka jingsdang kaba kim shym la mutdur hashwa
ba ka Mawpat kan pynphai kawei ka kol shuwa ban jam sha
por shongthait lyngba u Dajiedlang Wanshnong (45’) bad
nangta u Donboklang Lyngdoh (59’) ula thep ia ka kol kaba
la pyniakhaid ha ka kylla miet.

Kane ka dei ka jingiakhun ba nyngkong jong ka
Mawpdang ha kane ka lympung bad ka dei ka jingialehkai
ba nyngkong jong ki ha ka lympung jong ka SSA naduh ba
ki la jop ia ka U-20 Fourth Division ha u bnai Naitung. U
Donlad u dei uwei na ki rangialehkai ba ka la shim wai na
ka bynta kane ka lympung, bad u la wanrah ka jingktah
kaba mardor ha madan.

Ha kawei ka liang ka Mawpat kaba dei ka lahduh ha ka
Second Division, ka iakhun ia ka jingialehkai kaba ar
hadien ba ka la lah ban pynliem ia ka Nongkrem ha ka
taiew ba la dep. Ha katei ka jingialehkai ruh ka la shah
lamkhmat shuwa ban jop da 2-1, hynrei ha kane ka kynti
kim shym la lah ban thep ia ka namtam ban jop.

U Donlad u la pynkhihwin ia ka jingiakhun da kaba
pynkhihjar tang hadien 3 minit ba la sdang ka jingialehkai
ban pynkmen ia u paid nongkyrshan jong ka Mawpdang.
Ka kol kaba ar ka la bud tang hadien ba u Jonathan Kharbani
u la knieh ia ka bol na u Terry Khongsti ka Mawpat bad
nangta u la pashat ia ka bol na ka liang kamon. U Donlad u
la kynthih shajrong ban pyniasoh tiak da ka khlieh ia ka
bol bad pynrung jlang sha kol.

Na ka liang jong ka Mawpat ruh kam shym la shong kli kti
hynrei ka la iakhun tyngeh ban wanphai biang, bad ka jingtrei
shitom ka la seisoh ha ka minit shuwa ban jam sha ka por
shongthait. Kane ka kol ka la urlong hadien ba u Dajied bad u
Embhahlang Ki la lymbup paramet katba ki dang pyrshang
ban mareh sha ka bol kaba la tyllun sar shapoh kol.

Kiba bun naki kabu thep kol ha ka kylla miet ki dei
jong ka Mawpat bad ki la ioh ban pyniakhaid tang hapoh
shi kynta jong ka por ialehkai hadien ba u Donboklang u la
shim kabu ia ka jingbakla ki rangialehkai ba shadien jong
ka liang pyrshah ban thep ia ka kol.

Ka jingiakhun ha kane ka sngi Ba-ar yn sakhi ia ka
jingiakhun jong ka Group A hapdeng ka Lamlynti pyrshah
ia ka Nongkrem ha ka por 2:30 baje nohphai sngi. Ka
Lamlynti ka la mad ia ka namrem ha ka jingialehkai ba
nyngkong jong ka da 3-0 ha ka Mawlai, katba ka Nongkrem
ka la shah pynliem da 2-1 ha ka Mawpat.

Thaw histori u Tirthank Pegu na Assam da kaba
jop takma rnong ha ka Youth Olympics

Naiwieng 09: U nongiakop
jngi na Assam u Tirthank
Pegu u la thaw histori ha ka
Dakar 2026 Youth Olympic
Games ha Senegal ha ka 07
tarik u Naiwieng, da kaba
kylla long u nongjngi ba
nyngkong eh na India ban
khur takma ha katei ka
lympung hadien ba u la khur
ia ka takma rnong ha ka
men's 200m butterfly.

Une u rangialehkai ba
dang 17 snem ka rtana Jorhat
u la pyndep hapoh 2 minit
bad 01.25 sekhon ha ka
jingiakhun phainal ban wan
ha ka kyrdan kaba lai bad
ban pynthikna ia ka jaka ha
ka rynsan khur takma. U
Zain Ali na Egypt u la khur
ia ka takma ksiar da kaba
shimpor 1 minit bad 57.88
sekon, katba u Duong Van
Hoang Quy na Vietnam u la
khur ia ka rupa da kaba
pyndep hapoh 2 minit bad
00.32 sekon.

Ka jingjop takma jong u
ka la long ka jingjop kaba

khraw na ka bynta ka
kynhun iakop jngi jong ka ri
India bad ka la nang
pynkhraw ia ka jingroi jong
ka Assam ha kane Kka
jingialehkai.

Kane ka jingjop ka long
ruh kum ka jingwanphai na
ka bynta une u nongiakop
jngi ba dang samla, uba la
duna tang khyndiat eh ban

khur takma ha ka men's 100m
butterfly kham hashwa ha
kane ka jingiakob. U Pegu u
la wan ha ka kyrdan kaba
saw ha kane ka jingiakob da
kaba shimpor 54.98 sekhon,
bad u la duh ia ka takma
rnong tang da 0.27 sekhon.
Kham mynshwa u Pegu
uba bat ia ka junior national
record, u ladep ban

pynshisha ialade ha ka
rynsan iakop bar ri da kaba
khur takma rupa ha ka men's
200m butterfly ha ka Asian
Youth Games ha Bahrain ha
u snem 2025.

U Pegu uba na
Ramakrishna ha Jorhat, u la
sdang ban jngi ha ka rta kaba
san snem bad u la nang kiew
stet kum uwei na ki samla
iakop jngi ba tbit ha India.

Kane ka jingjop ka la nang
kyntiew ruh ia ka nam jong ka
Assam ha ka Youth Olympic. U
nongialehkai boxing u Shiva
Thapa u dei u nongialehkai ba
nyngkong eh na kane ka jylla
ban khur takma ha kane ka
lympung, ha kaba u la jop ia ka
takma rupa ha ka sienjam kaba
nyngkong ha Singapore ha u
snem 2010.

U Myntri Rangbah ka
Assam u Himanta Biswa
Sarmaulaai khubleiiauPegu
halor ka jingjop jong u, ha
kaba u la ong ba une u samla
u la wanrah ia ka jingsarong
ia ka jylla bad ka ri.

Thaw rekod biang u Messi ha ka MLS, da kaba kylla long uba
nyngkong ban jop ar sien lynter ia ka Golden Boot

MIAMI, Naiwieng 08: U
Kkhlur ialehkai phutbol ba
pawnam jong ka Argentina, u
Lionel Messi, u la thaw sa
kawei pat ka rekod ha ka Ma-
jor League Soccer (MLS) da
kaba khur ia ka Golden Boot
na ka bynta ka samoi ialehkai
2026 ha ka sngi saitjaif.

U la kylla long u
rangialehkai ba nyngkong eh
ban khur ar samoi lynter ia
ka Golden Boot ha ka league,

da kaba thep 26 kol ha ki 31
tylli ki jingialehkai, katba u
rangialehkai ba shakhmat
jongka FC Dallas u Petar Musa
u la bud nadien da 22 kol bad
u Sam Surridge jong ka Nash-
ville SC u la thep 21 kol.

U Messi, ubala waniasoh
bad ka Miami na ka Paris
Saint-Germain ha u snem
2023, u la iarap ia ka klob
ban kylla long kawei na ki
kynhun ba khlainbor ha ka

league, da kaba ialam ia ka
ban jop saw tylli ki khusnam
lahduh, kynthup ia ka MLS
Cup kaba nyngkong ha ka
samoi ba ladep. U la thep 29
kol ha ka samoi 2025, ban
kylla long uba ar ha ka
histori jong ka league ban
thep palat 25 kol ha ki ar
samoi lynter.

Une u rangialehkai ba 39
snem Kka rta, u la shongthait
noh na ka jingialehkai

phutbol bar ri dang shen
mynta u snem hadien 21
snem ba u la mihkhmat ia ka
Argentina, hynrei u la soi ia
ka jingpynjlan kontrak bad
kane ka klob MLS haduh u
snem 2028 ha u bnai Risaw.
Ka jingialehkai Playoffs
jong ka MLS Cup kan sdang
ha ka 19 tarik Naiwieng. Ka
Inter Miami ka la pyndep ia
ka samoi ha ka kyrdan ba ar
ha ka Eastern Conference.

Pynpra rekod u Kazuyoshi Miura da kaba ialehkai ha ka rta kaba 59 snem

Musniang SC haka EJHDFA 1% Division

JOWAI, Naiwieng 09: Ka
Musniang SC ka Ila
pynthikna ia ka jaka jong ka
ha ka phainal jong ka
lympung phutbol First Divi-
sion League 2026 da kaba jop
ia ka jingiakhun semi final
kaba ar bad kaba khatduh
hynne ka sngi Nyngkong
pyrshah ia ka Khliehriat
West YWSC.

fa kane ka lympung kaba
la tip ruh kum ka Thomas
Nongtdu Memorial Trophy
la pyniaid daka East Jaifitia
Hills District Football Asso-
ciation (EJHDFA) ha madan
Artificial Diengshynrum,
Khliehriat.

Haba phai sha ka
jingiakhun ka kynhun

ialehkai jong ka Musniang
SC kala pynliem noh iaka
Khliehriat West YWSC da
tang 1-0 ban pynskhem ia la
kajongka jaka hakaphainal.

Hadien ka jingiakhun
kaba khlem kol la jan baroh
kawei ka jingialehkai u
Jespar Lamare u la ioh ban

thep ia ka namtam ha ka
minit pynjlan shuwa ban kut
(90+1’). Lyngba kane ka
jingjop ka Musniang SC kala
ioh ban rung syndon sha ka
jingiakhun Final jong kane
ka lympung.

Ha kaba kut jong ka
jingiakhun ia ka khusnam

Player of the Match la Khur
da u Dasalanwanmi Malang
naka Musniang SC.

Kane ka jingjop ka la
pynthikna ruh ia ka
Musniang SC ban Kkiew
kyrdan sha ka Super Divi-
sion ha ka aiom ialehkai ban
wan (next season).

Hadien ka jingpyndep ia
baroh ar tylli ki semi final
mynta ka sah satang kawei
ka jingiakhun ban rai ia ka
lahduh jong Kkane ka
lympung, ha Kkaba ka
jingiakhun kan long
hapdeng ka Rymbai
Synrangshahkhain SC
pyrshah ia ka Musniang SC,
ia ka tarik bad ka por yn sa
pynban hadien.

Mad jingjop ka Ialong SC

JOWAI, Naiwieng 09: Ka
kynhun ialehkai jong ka
Ialong SC ka la mad ia ka

jingjop kaba suk da kaba
pynjemkhnap haduh 7-0 ia
ka Mookyndur SC ha ka
lympung 'Super Division'
kaba la long hynne ka sngi
Nyngkong (09 tarik u
Naiwieng 2026).

fa kane ka lympung kaba
la tip ruh kum ka ‘Kesilroy
Memorial Football League
2026’ la pyniaid daka
Thadlaskein Sport Associa-
tion (TSA) ha Wahiajer Multi

haka TSA Super Division

Sports Complex Stadium.

Haba phai sha ka
jingiakhun naka liang ka
kynhun ialehkai jong ka
Ialong SC kala jop da 7-0 kol
iaka Mookyndur SC.

U Bashan Pale u la long u
namtam jong Kkane ka
jingialehkai da kaba
pynkhihjar haduh saw sien
marwei ha ka minit kaba 17, 20,
75 bad 78. Kiwei pat ki kol la
thep da u Teibok Lyngdoh (39

& 67’) bad u Dangait Pale (90+2’).

La pyntip ba ka
jingialehkai Quarter Final
jong ka First Division ha
kane Kka sngi Ba-ar
(10.11.2026) kan long haka
por 10 baje shiteng hapdeng
Tyrshang SC pyrshah iaka
Namdong B. Katba haka ‘Su-
per Division’ ka jingiakhun
kan long hapdeng ka
Wahiajer SC pyrshah iaka
Lurshai Larnai SC.

JOWAI, Naiwieng 09:
Mynta ka sngi (09-11-2026)
la pynlong ia ka Semi-Final
kaba ar hapdeng ka
Nongtalang Mission Youth
Club pyrshah ia ka New
Nonglamin Sports Club jong
ka 9th Inter-Dong Football
Tournament bala pyniaid da
ka Seng Samla Nongtalang
Khlachympa Sports and Cul-
tural Club Nongtalang 2026
haka por 2:30 baje nohphai
sngi ha madan Nongtalang.
Ha kane ka jingiaknieh
rung sha ka Final ka
Nongtalang Mission Youth
Club kala pynliem ia ka New
Nonglamin SC da 1-0 kol, ha
kaba ia kane ka goal la ioh

ban thep da u Mahrhendiam
Lyngdohgiri (Nongtalang
Mission Youth Club) haka
kylla step jong Kka
jingialehkai bad haka kylla
miet pat jong ka jingialehkai
ka New Nonglamin SC kala
pyrshang met bad mynsiem
ban thaw ki lad ki lynti ban
ioh thep kol hynrei haduh
bala kut kim shym ioh lad
ban pynphai kylla.

Haba phai sha ka
jingialehkai mynta ka sngi ka
long kaba itynnad shisha bad
pynhun ia ki nongpeitkai
baroh arliang ha ryngkat ki
jingrisa, jingkynhoi na la ki
jong ki jong ki nongkyrshan.

Lyngba kane ka jingjop
ka Nongtalang Mission
Youth Club kala ioh rung sha
ka Final jong kane ka Tour-
nament bad kadei ruh ka

sien kaba lai iaka ban poi sha
ka Final.

fa ka Namtam (Man of the
match) la ioh da u Keepme
Safely Lamin (Nongtalang
Mission Youth Club).

Ka Final kan long
hapdeng ka Nongtalang Mis-
sion Youth Club pyrshah ia
ka Amlariang Sports Club
bad iaka tarik yn sa pynbna
pat hadien bala pynbeit.

JAPAN, Naiwieng 09: U Kazuyoshi Miura, rangialehkai
barim jong ka Japan, uba la tip ruh kum u ‘King Kazu’, u la
thaw sa kawei pat ka rekod ha ka jingialehkai phutbol hadien
ba u la mih madan kum u nongbujli ha ka jingialehkai
league jong ka Japan ha ka rta kaba la jan dap 60 snem.

Da kaba ialehkai na ka bynta ka Fukushima United ha
ka jingjop jong ka da 4-1 pyrshah ia ka FC Ryukyu ha ka
rta kaba 59 snem, 8 bnai bad 12 sngi, u la kylla long u
rangialehkai ba la rangbah tam ban mih madan ha ka
lympung ialehkai Third Division jong ka Japan.

Une urangialehkai ba shakhmat, uba ialehkai ha ka samoi
kaba 42, u la wanphai biang sha madan ha ka sien kaba
nyngkong eh ha ka jingialehkai league naduh u snem 2021,

ha kaba u la ialehkai shisien ha ka kyrdan ba ha khlieh duh
jong ka League ha Japan na ka bynta ka klob Yokohama FC.

U Miura u la mih madan ruh hynriew sien ha ka
jingialehkai ba kyrpang hapoh ka rukom ialehkai ba la
pynlyngkot ha ka samoi ba la dep, watla ia kine ki
jingialehkai ym shym la shim jingkheini kum ki
jingialehkai league ba pura.

Une u rangialehkai barim jong ka Japan u la ialehkai
shiphew snem na ka bynta ka ri, ha kaba u la thep haduh
55 tylli ki kol. U dei uwei na ki lai ngut ki rangialehkai
jong ka kynhun Japan kiba la thep 50 kol shaneng na ka
bynta ka kynhun ialehkai ka ri, ryngkat bad u Shinji
Okazaki bad u Kunishige Kamamoto.

